
Sarajlija uhapšen zbog napada na
Alipašinom Polju
Policija uhapsila J.H. (40) koji se sumnjiči za izazivanje opće
opasnosti i oštećenje imovine nakon eksplozije u Trgu solidarnosti

Pripadnici Policijske uprave Novi Grad Sarajevo uhapsili su četrdesetogodišnjeg J.H. iz
Sarajeva. Facebook

Pripadnici Policijske uprave Novi Grad Sarajevo uhapsili su
četrdesetogodišnjeg J.H. iz Sarajeva, zbog sumnje da je 26. jula ove
godine aktivirao eksplozivnu napravu u naselju Alipašino Polje, tačnije
u ulici Trg solidarnosti.

Osumnjičeni priveden

Kako je saopćeno iz Ministarstva unutrašnjih poslova Kantona
Sarajevo, osumnjičeni je priveden nakon provedene kriminalističke
obrade, a potom predat u nadležnost Kantonalnom tužilaštvu Kantona
Sarajevo.

– Dana 31.07.2025. godine policijski službenici PU Novi Grad su,
nakon izvršene kriminalističke obrade, predali na daljnju nadležnost
Tužilaštvu KS osobu inicijala J.H. (1985) iz Sarajeva, zbog postojanja
osnova sumnje da je dana 26.07.2025. godine aktivirao eksplozivnu
napravu u ulici Trg solidarnosti, općina Novi Grad, naveli su iz MUP-a.

Dva krivična djela

Dodaje se da se J.H. tereti za dva krivična djela: Izazivanje opće
opasnosti (član 323. stav 1. KZ FBiH) i Oštećenje tuđe stvari (član
293. stav 1. KZ FBiH).

Podsjećamo, PU Novi Grad obaviještena je 26. jula u 7:15 sati da je
tokom noći došlo do detonacije nepoznate eksplozivne naprave u
pomenutoj ulici. Na sreću, nije bilo povrijeđenih, ali je pričinjena
materijalna šteta.

Istraga u toku

Policija je, kako je potvrđeno, nastavila rad pod nadzorom dežurnog
tužioca na detaljnom dokumentovanju okolnosti ovog napada koji je
uznemirio građane jednog od najnaseljenijih sarajevskih kvartova.

